
बिहार सरकार
विज्ञान एवं प्रावैधिकी विभाग

अधिसूचना

822
/ पटना, दिनांक:- 08/03/2021

भारतीय संविधान के अनुच्छेद 309 के परन्तुक द्वारा प्रदत्त शक्तियों का प्रयोग करते हुए बिहार के

राज्यपाल एतद् द्वारा विज्ञान एवं प्रावैधिकी विभाग के अधीन राजकीय क्षेत्र के अभियंत्रण महाविद्यालयों, राजकीय

पोलिटेकनिक / महिला पोलिटेकनिक संस्थानों में प्रारूपक संवर्ग में नियुक्ति, प्रोन्नति एवं अन्य सेवा शर्तों के

गठन हेतु निम्नलिखित नियमावली बनाते है :-

1.

2.

संक्षिप्त नाम, विस्तार और प्रारम्भ । (1) यह नियमावली "राजकीय अभियंत्रण एवं राजकीय

पोलिटेकनिक, प्रारूपक (ड्राफ्ट्समैन) संवर्ग नियमावली, "2021" कही जा सकेगी।

(2) इसका विस्तार संपूर्ण बिहार राज्य में बिहार सरकार के विज्ञान एवं प्रावैधिकी विभाग के अधीनस्थ

राजकीय अभियंत्रण महाविद्यालयों / राजकीय पोलिटेकनिक एवं राजकीय महिला पोलिटेकनिक संस्थानों

तक रहेगा।

(3) यह तुरत प्रवृत होगी।

परिभाषाएँ । इस नियमावली में जबतक संदर्भ में अन्यथा अपेक्षित न हो-

(1) "संवर्ग" से अभिप्रेत है नियम 3 में यथावर्णित राजकीय अभियंत्रण एवं राजकीय पोलिटेकनिक

प्रारूपक संवर्ग,

(ii) "सरकार" से अभिप्रेत है बिहार सरकार,

(iii) "आयोग" से अभिप्रेत है बिहार कर्मचारी चयन आयोग या सरकार द्वारा प्राधिकृत कोई अन्य

संगठन,

(iv) "निदेशालय" से अभिप्रेत है विज्ञान एवं प्रावैधिकी निदेशालय,

(v) "विभाग" से अभिप्रेत है विज्ञान एवं प्रावैधिकी विभाग,

(vi) "समिति" से अभिप्रेत है विभाग द्वारा गठित विभागीय प्रोन्नति समिति,

(vii) "सीधी नियुक्ति से अभिप्रेत है बिहार कर्मचारी चयन आयोग या सरकार द्वारा प्राधिकृत अन्य

संगठन की अनुशंसा पर की जाने वाली नियुक्ति,

(viii) "संवर्ग के सदस्य से अभिप्रेत है इस नियमावली के उपबंधों के अधीन बिहार अभियंत्रण

महाविद्यालयों तथा राजकीय पोलिटेकनिक  / राजकीय महिला पोलिटेकनिक संस्थानों के लिए

अभियंत्रण एवं पोलिटेकनिक प्रारूपक संवर्ग में नियुक्त एवं शामिल व्यक्ति,

(ix) "नियुक्ति प्राधिकार" से अभिप्रेत है निदेशक, विज्ञान एवं प्रावैधिकी विभाग,


















